Fil-Qorti tal-Magistrati (Malta)

Bhala Qorti ta* Gudikatura Kriminali

Magistrat dottor Aaron M. Bugeja M.A. Law, LL.D. (melit)

I1-Pulizija
\£]

Nazzareno Tanti

II-Qorti rat I-imputazzjoni migjuba kontra Nazzareno Tanti, li ghandu I-
karta tal-identita bin-numri 432777M 1li permezz taghha huwa gie
akkuzat talli nhar it-28 ta’ Gunju 2014 ghall-habta tal-23:00 gewwa
Misrah il-Vittmi, is-Siggiewi espona jew biegh porvli tal-isparar jew
esplussiv iehor fit-toroq jew ta porvli tal-isparar lil xi persuni li ma
kellhomx licenza kif preskritt skont din [-Ordinanza jew skont

regolamenti maghmulin tahtha.

Rat l-atti u d-dokumenti ipprezentati;

Rat li l-imputat tenna li huwa hati tal-imputazzjonijiet migjuba kontra

tieghu.

II-Qorti wissiet lill-imputat bl-aktar mod solenni rigward il-konsegwenzi
tal-ammissjoni tieghu inkluz fis-sens illi ghar-reati li ghadu kif ammetta

ghalihom jista’ jinghata piena ta’ prigunerija u / jew multa u wara li



taghtu ftit taz-zmien sabiex jiddeciedi jekk hux sejjer jerga lura minnha,
l-imputat wiegeb li huwa hati tal-imputazzjonijiet migjuba kontra

tieghu;

I1-Qorti rat li fid-dawl tal-ammissjoni inkondizzjonata tal-imputat tqis li
ma ghandhiex alternattiva ghajr hlief li ssib lill-imputat hati tal-

imputazzjonijiet migjuba kontra tieghu.

I1-Qorti tqis ukoll li 1-Uffi¢jal Prosekutur iddikjara fl-atti ta’ din il-kawza
li l-Imputat ikkopera bi shih mal-Pulizija Ezekuttiva ai termini tal-
Artikolu 43A tal-Kapitolu 33 tal-Ligijiet ta” Malta. II-Qorti ghalhekk
sejra tiehu in konsiderazzjoni din id-dikjarazzjoni tal-Uffi¢jal Prosekutur

meta tigi biex teroga l-piena applikabbli.

DECIDE .

li gieghda ssib lill-imputat hati tal-imputazzjoni migjuba kontra tieghu u
wara li rat 1-Artikoli 19, 29(1) u 43A tal-Kapitolu 33 tal-Ligijiet ta” Malta
tiddikjara lil Nazzareno Tanti, fuq l-ammissjoni inkondizzjonata tieghu

stess, hati tal-imputazzjoni migjuba kontra tieghu.

Kwantu ghall-piena il-Qorti rat id-dikjarazzjoni tal-Uffi¢jal Prosekutur.

Skont I-Artikolu 43A tal-Kapitolu 33 tal-Ligijiet ta” Malta :

43A. Fejn, rigward persuna li tinsab hatja ta’ reat kontra din 1-
Ordinanza, il-prosekuzzjoni tiddikjara fl-atti tal-proceduri li dik ilpersuna



tkun ghenet lill-Pulizija biex tingabad il-persuna jew

jingabdu I-persuni li jkunu pprovdew lill-persuna misjuba hatja lesplozivi,
jew il-persuna misjuba hatja kif gabel imsemmi taghti

prova ghas-sodisfazzjon tal-qorti li tkun hekk ghenet lill-Pulizija,

il-piena ghandha titnaqqas, rigward il-prigunerija bi grad wiehed

jew tnejn u rigward kull piena pekunjarja, b’terz jew bin-nofs
rispettivament.

Din il-Qorti tqis li fic-cirkostanzi tal-kaz, il-piena applikabbli ghar-reat
ghandha tkun dik tal-multa u mhux ta” prigunerija — anke peress li din
il-Qorti ma ghandhiex diskrezzjoni fir-rigward ta’ jekk il-piena
karcerarja tkunx wahda sospiza jew le u 1-Qorti hija wkoll prekluza milli
timponi pieni alternattivi ghal dik ta’” habs u multa. Izda 1-Qorti
ghandha s-setgha li timponi piena ta’” multa imnaqgsa bejn terz u nofs
dak imsemmi fl-Artikolu 29(1). Issa f'dan il-kaz, il-multa li ghandha tigi
imposta f'dan il-kaz hija bejn hmistax il-elf euro (€15,000) u l-hamsin elf
euro (€50,000). Din il-Qorti tqis li t-tnaqgqis fil-multa ghandu jigi impost
fuq il-minimu taghha jigifieri fuq il-hmistax il-elf euro (€15,000). Inoltre,
fic-cirkostanzi tal-kaz tqis li 1-piena tal-multa f'dan il-kaz ghandha tigi

mnagsa bin-nofs.

Ghaldagstant tikkunanna lill-hati ghall-hlas tal-multa fl-ammont ta’
sebat elef u hames mitt euro (€7500) li ghandhom jithalsu fi Zmien tliet

snin mid-data ta’ din is-sentenza.

Illum it-11 ta’ Dicembru 2015 fil-Qrati tal-Gustizzja, Valletta.

Aaron M. Bugeja.



